
OHR poziva Narodnu skupštinu
Republike  Srpske  da  djeluje
konstruktivno  u  svjetlu
najave  Konsultativne  radne
grupe
Odluka Konsultativne radne grupe Evropske komisije da ne da
zeleno  svijetlo  za  pokretanje  pregovora  o  stabilizaciji  i
pridruživanju  sa  Bosnom  i  Hercegovinom  predstavlja
razočaravajući ali očekivani rezultat, imajući u vidu neuspjeh
pregovora između stranaka o restrukturiranju policije koji su
se vodili početkom sedmice.

Međutim, pozicija BiH se može popraviti. Konsultativna radna
grupa  je  jasno  izjavila  da  će  pomaci  prema  EU  ovisiti  o
reformskom procesu.

Prema tome, poruka koju upućuje EU je jasna. Što prije BiH
načini pomake u usvajanju potrebnih reformi – konkretno, u
oblasti restrukturiranja policije i sektora javnog emitiranja
– to će prije ova zemlja moći da krene prema pristupu u EU.
Reformu policije, kao i ostale reforme koje su sadržane u
Studiji izvodljivosti, ne može nametnuti Visoki predstavnik.

Kada  Narodna  skupština  bude  u  narednim  danima  razmatrala
restrukturiranje  policije,  delegati  će  imati  jedinstvenu
priliku da ovaj proces pokrenu unaprijed. Takvim djelovanjem,
oni će otvoriti vrata za pogodnosti i prosperitet koje sobom
nosi  pristup  u  EU.  Delegati  treba  da  imaju  na  umu  da
dvotrećinska većina građana RS-a želi priključenje u EU i da
slijede primjer koji postavljaju sve ostale zemlje u regionu i
koje  provode  teške  reforme  potrebne  za  nastavak  puta  ka
Evropi.

Sve države koje žele da stupe u EU morale su da poduzmu teške
i  ponekad  politički  osjetljive  reforme.  Međutim,  cijena
neuspjeha je previsoka.


